BEGRURUNG:

Kerwesunndag no em Umzug ist jo klar
des KKA is nu werre dra

in de Kerwered wird alles un jeder vun uns verrisse
willkumme, un schee das ihr debei seit bei unserm Disse

Also ein Hallo und Servus ihr do unne
Super, ihr habt a des Johr werre zu uns gfunne

Und wie es die Tradition bei uns verlangt
Nemmt jetzt mo eiern Schobbe in die Hand

En Schluck fer die Stimmbanner sei eich gegonnt
Damit ehr besser schreie konnt

die Asslemer Kerb sie lebe...

Bevor mer eich jetzt mit de Redd eischenke
Wolle mer zuerst unsere Verstorbene Gedenke

Jahrelang immer treu an unsre Seit
Zur Ehre nun e Minltche Zeit

Die Schnegge Alma, de Althandballer Joachim, de Geranie Lothar un
auch de Floriansjunger Karl-Heinz genannt Il Commandante sin von uns
gegange

Drum HUt runner, und Ruh fer @ Minute, des wolle mer vun euch fir
die verlange.

Im Stille Gedenge mim Schoppe voll gutem Trank



Wolle mer heit Abschied nehme voller Dank

Schweigeminute !

Fer die im Himmel jetzt en laude Kerweschrei
Spadeschdens dann kumme alle vier a do obe nei

die Asslemer Kerb sie lebe...

Dankschee fer einern Support
Jetzt far mer mit de Kerwered fort



KKA, eigentlich wie immer, nur schlimmer
Na aller, des war jo net ganz so schlimm
Aber des griehn ihr sicher a noch besser hin

Gelegenheit were ner sicher bekumme
Mer habe uns schun e paar Theme zur Bruschd genumme

Nadirlich ist des KKA wie immer vorne mit debei
Bei Dummzeich und Bledsinnmacherei

Schlimm is nur: wo fangich a
Do rauf ich mer heit noch unglaubisch die Haa

2022 war Jubilaumsjohr 30 Johr KKA und 100 Johr Schubbkarrerenne
Un mir dun des efach mol verpenne

Statt die Feierlichkeit dohin zu zentriern
Dun mir unser Schubbkarrerenne selbscht kaschtriern

Die Firme un die Erwachsene wurde kurzerhand gestriche
Bei de Moderation hot sich en Mahner ringeschliche

beim Umzug sin unserm Zugfiuhrer Patrick die Geil durchgegange
An jeden un jede hot er sich drogehange

Als Kampfschmuser knapp unner 3 Promill
War einer vun de letschde vier Schobbe wohl doch zuviel

A sei Age waren net werklich uff Empfang
Ich glab dem is der ganze Dag entgang
Am Dorfanger wurds beim Umzug dann schlicht



De Holgmen uff Spartes Bihne tut sei Schicht

Ke Pavillion tberm Kopp un nix do zum dringe
So hockt er tapfer, moderiert und is am winge

Umzug is rum, alles ist uff die Kerwered gespannt
Dann kumme unser zwee Asse ogerannt

Noch halber dicht un ohne Plan
Mache die sich an des Vorlese dran

Plagiat und Kerweredeklau macht schnell die Runde
Als Gipfel werd de falsche Kerwehof bei der Beerdigung zur Kunde

Un fer die Theme die gesammelt ware war des viel zu nett
Do grieht jo keener mo sein Fett

De Michel hot des ver dies Johr uff em Zettel gehabt
Un hot an unsern Maier widder fer die Kerwered geschnappt

Wie der babbelt so schreibt der a
Darum ist jetzt mo de nagschde mim lese dra

Vorher noch en Schluck Asslemer Woi
Uff die Kerb, des muss heit soi

die Asslemer Kerb sie lebe...



Uff Herzbendel reimt sich — Brendel

Kerwe in Asselheim, des Highlight vum KKA in jedem Jahr
De Mike als erschder Vorsitzener saad uns ich bin dann aber net da

Mer sin in Urlaub genau an dene Dage
De Rest is platt un kann des gar net glabe

Doch er hot des durchgezoge un hot sich in de Uraub verdriggd
Die Meute war am rotiern und wurd faschd verriggd

Manches muss de Chef halt selber mache
Des is halt so, des sin Tatsache

Darum geht Urlaub net an unsere Feiertage
Des is fer alle nur schwer zu ertrage

Des Johr iss er wieder mit am Start
Guckt en eich o, die Kerb bisher war schun hart

A de kleene Bruder ist e Granat
Vor allem wenn er Promille hat

Beim Huttedienscht konnscht kumme wann de willscht
Vun wege er kummt un hilft

Ubernichtigd und mit Restalkohol gesegnet
Isser immer widder seim Auto uffem Sitz begegnet

Des Audo hot a stets gewunne
Un er hot nimmi zurick in die Helferriege gefunne



eigerollt wie en Kater hot er im Auto zwe Dag gepennt
»ich bin saumud® war des Argument

Fer die nagschd Hitt war es durchaus a guddi Idee
Nuichtern und ausgeschlofe uf de Matt zu steh

Uff die Brendels, Urlaub un e scheenes Bett
en Schluck Gerstensaft, gern recht fett

die Asslemer Kerb sie lebe...



Uberschwemmung in Hermsdorf

Beim Maibaum setze in Hermsdorf ist doch kla
Nadirlich mit dabei is a es KKA

Es wurd ordentlich gefeiert un Name muss ma jo net nenne.
Uff jeden Fall ginge die Jungs spat in de Nacht erscht zum penne

Mitte in de Nacht kummt em vun de Asse des komisch vor
hot er doch die ganz Zeit so e komisch Geplatscher im Ohr

mit nasse Fies do wer dem schnell klar
irgendwu is wohl noch es Wasser a

Hot doch sein Zimmerkollesch, im Suff des Wasser uffgedreht
unn sich dann mo efach gemiitlich ins Nescht geled

Die Brieh ist iberall schee rumgeloffe
Des ganze Zimmer is ne abgesoffe

Mim Nasssauger sinn se nun Zugange ich saa eich. ,,Was fir a riese
Aktion“.
Un die Erwahnung in de Kerweredd is dodefor de vediende Lohn.

Merk der des: wann du de Hahne duscht net schliel3e
Muscht des halt in de Kerwered bil3e

Und die Moral von der Geschicht
Offn ken Wasserhahn wann de bischt so Hackedicht

die Asslemer Kerb sie lebe...

ELIAS: Grafin hin und weg — ohne Luscht hot des keen Zweck




Asslem war mo widder machtig stolz
Mer sind Woigrafin mit Mara aus echtem Asslemer Holz

Vum Echter Mathias die Dochter wurde auserwahlt
Und nun nach Ruhm und Ehr strebt

Wobei der Einstieg im Heimatdorf is schun misslunge
Zum Besuch beim Neujahrsempfang ho se sich net durchgerunge

Die Prominenz von nah und fern is bei uns vor Ort
Vun de Mara sieht mer nix un hert kee Wort

Beim Weinwettstreit, so isses uns angetragen
Isse a noch der Inthronisierung am Abtraben

Feschde sin scheinbar net ihr Ding
Drum will se net so lang do hin

Leider wars re net vergonnt an de Kerb im Glanze zu erstrahlen
Das musst Mara auf dem Kerweumzug dann erfahren

Die scheenscht Kutsch ist in der Regel reserviert
Ver Grafin und de Wagner Klaus des ist in Asslem garantiert

Zu Beginn sieht des a noch sehr gut aus
Alles guckt uff die Grafin un de winkende Klaus

Doch des Wetter un die politischen Gefolge
Sorgen dafir das die Geil nimmi wollde
Also wurd die Grafin kurzerhand in des Cabrio vum Christian gehockt



Nun werd de Umzug halt vum Peugeot aus gerockt

Der Rickweg fuhrt alle jo nochmol an de Biihn vorbei
Das Grafin mit dem Cabrio is net mehr debei

Aber unser Il Commandante mit de alte Feierwehrkarre
Kam uff die Blihn zugefahre mit me riese Lache

Mer ham gar net kapier warum der so hamisch grinst
Bis des Heck vom Feierwehraudo um die Eck linst

Nebe uffem Trittbrett hat die Mara dann gesesse
Un, ihr kennst eich denke, sichtlich o gefresse

Bad Karma hot bei de Mara an dem Sunndag voll zugeschlage
Und konnt Pferde un des Cabrio verjage

Do dennoch hat se uff uns leider a keen Bock mehr gehabt
Un is mit ihrm Gefolge glei abgetrabt

Liebe Mara jetzt werds werre ruhiger sei gewiss
Des hangt domit zusamme, dass Dei Amtszeit jetzt rum is

Bei der Gelegenheit willkomme in Asslem Charlotte die Erste fum
Leiningerland
Wink mo fer Dei Gefolge, dann warscht jetzt a bei uns erkannt

Uff die Mara & die Charlotte, unseren Woi un unsere Kerb
En Rieslingschorle gern a in herb

die Asslemer Kerb sie lebe...



Dumm Gebabbelt is glei - und jahrlich griiRt das Murmeltier

So manch am im Dorf ist leider immer noch net kla,
was wir so mache vum KKA

Bei fascht jeder Verostaltung in Asslem kummen mer gerennt
Helfe wus geht un bekumme dafor kee Geld

Uns geht’s ums Dorf un wie mer sich in nere Gemeinschaft verhalt
Un mer versuche alles, damit mer a ostannischi Kerb uff die Bee stellt

Die Arwet is net wenisch an unser GroRkapftage sogar recht viel
Aber eich do unne zu bespaRe und Laune zu mache is unser Ziel

un mer tun das allee im Ehrenamt!
Dennoch werd vun so manchem e verbales Feuerwerk abgebrannt

Desweche fine mer des a besonders bleed
Wenn manch anner im Dorf Gwer uns den groschde Mist verzahlt

Un des ach in schanner Regelmassigkeit
Man kennt grad mane es war de pure Neid

Wenn eich was net passt, dann sad uns doch Bescheid
Awer losst des Dummgebabbel Gwers KKA un sei Leit

Mer stelle jetzt noch emol klar, so das des jeder kapiert,

Achtung, jetzt werd die Weisheit prasentiert
mer stelle nix mit de Falschen an oder machen se schlecht

unnerstitze uns wus geht, des war uns recht!



Un wann mol ebbes an eich nagt
Dann wars nett wanner des zum Vorstand saad

Drum des nakschte Mol bitte kurz nochgedacht,
bevor ihr unsere Mitglieder bleed vun de Seit omacht

Denn a Froch die sei gestellt
wie war’s, ohne, des KKA um unser Lebe im Dorf bestellt?

die Asslemer Kerb sie lebe...



Behordenwahn

Ja, ihr Leit, was solle mer dazu noch sage
es werd fer uns immer schwerer in diesen Tage.

Die Ufflage werre immer mehr
ohne TUV und genaues lese vun Paragraphen geht bal gar nix mehr.

Die do owwe in Meenz treibens werklich uff die Spitz
Was die vun so nem kleene Verein verlange des is werklich ann Witz

Die Stadt unterstlitzt uns schun immer werklich subergut,
sonst hat uns schon verlassen all unser Mut.

Mer hoffe, dass die Behorde kumme zur Vernunft
Sunscht beferchte mer hot so @ scheene Kerb wie unsre kaa Zukunft

Irchendwie werds sicher weitergehn
Aber mer hoffen werklich, dass mer nagscht Johr a widder hier stehn.

die Asslemer Kerb sie lebe...



Fahrerflucht in Asselheim

A Thema finde wir net foi
denn sowas ihr Leit, das muss net soi.

Do fahrt einer an Radfahrer hier uff de Langgass um
des an sich is jo schun werklich dumm

Doch dann haut er ab, is mehr als dreist,
vielleicht verlasst der sich a uff de heilige Geischt

|asst sei Opfer efach do leie un schaut net zurick.
hot sich afach vun de Ufallstell verdrickt.

Sowas in unserm Asselheim.
Mer denge immer noch des kann doch net sein

Wenn man Scheisse baut, dann soll ma dezu stehe,
unn wenn anner net mehr uffsteit, dann hot man zu dem hizugehe

De Blitz soll Dich beim Scheisse treffe wiird mer dir wiinsche
Doch mer sin net so Umensche sunscht mist mer jo ener Lynche.

Denk mo driber no, uff so en Kack hot keener Bock
Un jetzt trinke mer lieber en groRe Schluck uff den Schock...

die Asslemer Kerb sie lebe...



Politik — Die Denkfabrik?

Die Frage die sich immer wieder stellt
Warum bekumme die noch Geld?

Ehr ahnens schun um wenn es geht
Bei manche Politiker denke mer , ei sin die bleed”

Un in Asslem wie in Berlin
Die griehn irgendwie nix gscheides hin

Als kunstruktive, lieb gemendi Kritik
Hammer e paar Beispiele zu der Thematik

De Hochwasserschutz wird am PC geplant,
ohne zu wisse wu des Wasser im Wahre Lebe de Weg sich bahnt

besser wars, des muss ich jetzt efach mo saage
sein Arsch im Rege ins Freie zu trage

do kennt erh life un in Farb erlebe
wu die eigendliche Probleme sich beim Hochwasser ergebe

die werd eich nur de Computer net nenne
der kann namlich die detailierte Topografik bei uns gar net kenne

teils entscheide Zendimeter tUber gut un bos
un genau des gilds beim Hochwasserschutz zu l6se

was am Neijohrempfang ganz lustig war
is eigendlich jo fascht net wahr



jetzt gdbnne mer uns schun drei Beigeordnede in de Stadt
zwee devun aus Asslem, ja, do seid erh platt

un begrife dann de Zaremba froh und munter
als ,noch jemand” vun de Biihne obe runter

der nahms no ausse hin mit Humor
doch der kam sich ganz bestimmt schee dabisch vor

oder des Kapitel mit de Beem
des ist armselisch un nimmi scheen

Grinstadt, Stadt der Baume hiel8 es in de Presse
Oder fer die wo des geglabt ham en Schlag in die Fresse

Bei de Papierfabrik gibt’s oder gabs richdisch scheene alde Beem
Die sin bal aber nimmi zu sehn

E Diefgarasch muss her die Beem misse weg
De Garag mit de Beem hot namlich keen Zweck

Ob die jetzt schun umgemacht worre sind kann ich eich net saage
Aber es is nur schwer zu ertrage

Um den CO2 Rucksack werre zu kitte, ihr Politiker und du lieber Klaus
Fart erh in 20 Johr noch mim Fahrrad eier Wahlprogramm aus

Uff de Hochwasserschutz, de Christop un de Baumchenklaus
Tring ich jetzt mein Schoppe aus

die Asslemer Kerb sie lebe...



Schubkarchrennen — Battle oft the Titans

Morge is hier des Schubkarchrennen am Start
Doch hann bisher noch net alle zugesad.

Zwee vun denne, die ham tatsachlich kee Luscht
Un des am wichdigste Wocheend im Auguschd

Als Zugpferde fer de Wettbewerb fehle uns machtig
Aber aktuell drigge die sich leider noch prachtig

Wollen sich net omelde zum groRen fight
sage sie ware des Johr net soweit.

Michel und Matze gebt eich mo en Ruck,
nehmt de Schubkarch in die Hand es is doch a keen Druck.

Nur zur Gaudi de Berg nuff un dribbe nunner
Macht doch dem Ful3volk hier net so en Kummer

Mer wolle eich wieder beim Battle sehn
So wie die Johr devor, des war klasse und a scheen

Mit me gude Schoppe Asslemer Woi
Laaft mer jetzt uffs Schubbkerchrenne ener noi

die Asslemer Kerb sie lebe...



Der Mauerfall vun Asslem

Mer solls jo gar net glabe was die Kinnrummer verzappe
Um bei unsere Kerwered fett nin zu dabbe

Schaffe die doch mit alle Tricks und Tlcke
Um uns mit erm Bledsinn zu verzicke

Doch damit a erh wisst um was es geht un a versteht
Sei es eich jetzt mit Spald in de Backe die Story verzehlt

Uff de Ziegelhltt da werd gebaut
mit mem Tempo das es em graut

Net vor Angscht, des mane mer net
Des Hoar wird grau, die baun jo do im Schneckeschritt

Un standhaft scheint des Heisel ach net zu soi
Denn stiirzte unlangst die ganz Sidseit oi

Noch am bissel Asslemer Wind
Fiel die Mauer um geschwind

Uff em Weg un uffem Parkplatz leie die ganze Brocke rum
So e umfallendi Mauer is schun dumm

De Statiker un de Architekt werre hoffentlich wisse warum
Dene wer de Kopp schun qualme im Rechenzentrum

Der Wind in Asslem is halt net zu unnerschatze
Un so ann Neubau ach net, manch anner wees vun was mer schwatze



Bissel Gas gewe kdnnten se beim Baue aber allmahlich schun
Sunscht hot des Kind vun denne beim Qizug sein Achtzehnte rum

En kleene Seidehieb hab ich noch in meie Agenda
Dann kummt e anneres Thema dra

Uff Bauunternehmer Schmieh
Reimt sich do legschd disch hie

Uff die Bauherre un den Kinnrummer Gesell
Gebt mer mein Schorle un bitte schnell

die Asslemer Kerb sie lebe...



Schwer gekentert — Schiffbruch in Asselheim

Asslem im Friehjoh, des Wetter is gut un schee
Do will de Armbruscht Uli mit seiner Fraa gern Wasser seh

Des Schiffsche werd ferdisch zum wassern gemacht
So ham die Zwee des zumindeschd mol gedacht.

Alles was fer e Dag gebraucht werd is im Auto schee verpackt
Doch die Situation wird noch ganz vertrackt

De Hanger mit dem Boot is am Audo fescht gemacht
So hot de Uli sich des wohl gedacht

Nur der Trailer hot was anneres vor gehabt
Un hot dene zwee auf de Eisdalstrols vor de Latz gekackt

Kaum um die Kurv beim Sascha rumgezischt
Wollde de Hanger un des Auto sich wohl nicht

De Hanger wollt efach stehebleibe
De Passat wollt genau des vermeide

Des Schiffsche wollt vielleicht glei ins kiihle Nass
Un net erschd ewisch fahre uff de Gass

Mitte uff de Gass stand jetzt de Trailer mit dem Boot
Die Armbruschd stehe nebedro in grofSer Not

Un uff Grund vun dem Gewicht
Is efach wegziehe mo sicher nicht



Doch die Hilfe eilt herbei
De Schroth Michel mim Gabelstabler ist debei

Nimmt de Ohanger an die Kett
Zieht den zurick in die Siedlung, hach wie nett

Ob der Ausflug domit gesse war kann ich net berichte
Do misst er de Uli un sei Fraa froge, ich bin nur am dichte

Uff de Retter in de Not
Un die Armbruschds mit ihrm Boot

Glas zum Schnabel un en gute Zug
Dann geht es weiter mit frohe Mut

die Asslemer Kerb sie lebe...



Abschluss

lhr liewe Leit un Kerwegascht
Des war’s von uns mer hawe alles g'schwatzt

Die Kerweredd is nun vorbei
ihr hert nochmol de Kerweschrei

Machens gut und bis zum nagschte Johr
das ihr da wart unn uns zughart habt is gloor

Viel Spald noch beim feire in unserem scheene Ort
mer heren jetzt uff un mache uns zum feire fort.

die Asslemer Kerb sie lebe...



